EDITORIAL

40 ANOS DE NOVA ESCOLA GALEGA

N ova Escola Galega naceu un 11 de xufio de 1983 en Santiago de Compostela como
suma de vontades individuais e de ensinantes pertencentes a diversos colectivos
comprometidos coa innovacién pedagdxica e a normalizacion do ensino en galego. Na
declaracién de principios de Nova Escola Galega proclémase o compromiso cunha Esco-
la Publica, Democrética e Laica.

Quen pode negar que as politicas privatizadoras, impulsadas polo neoliberalismo nas
Ultimas décadas, sitian o ideal da Escola Publica diante dun novo desafio? Quen non
considerara que esas politicas pofien en risco a concepcién mais bésica do que debe en-
tenderse por unha Escola Democrética, isto é, igualitaria, inclusiva, respectuosa coa plu-
ralidade? En canto ao ideal laicista, nunca deixou de ser unha batalla aberta nas guerras
ideoldxicas, o que explica a extrema dificultade de consensuar unha lei educativa por riba
das diferenzas partidarias, co agravante de que recentemente se escoitan voces nostalxi-
cas do mais rancio nacional catolicismo.

NEG non se pode entender sen a vontade de transformacién das précticas escolares, su-
perando as inercias —nunca desaparecidas de todo das aulas— das vellas escolas auto-
ritarias, colocando o alumnado no centro desas practicas, convertendo o profesorado en
investigador do espazo educativo, aberto & innovacién na procura de modelos mais ac-
tivos, abandonando as férmulas dirixistas que reducen o alumnado a pasivo receptor de
lecciéns estandarizadas, que se verd obrigado a memorizar e reproducir en exames igual-
mente estandarizados. Ninguén pode afirmar que estes usos, propios do tradicional mo-
delo da “escola bancaria” que denunciou Paulo Freire, xa perderon toda vixencia; por iso
a actividade de NEG continla a ser tan necesaria.

Ao longo da sta existencia, NEG promoveu —e ségueo facendo— procedementos de
formacion e autoformacion do profesorado, concedendo prioridade aos encontros hori-
zontais e o intercambio de experiencias. Grupos como os dedicados a defender a escola
no rural, a memoria democratica, a saide emocional da infancia, o didlogo entre escola
e territorio, a creacion de materiais didacticos... ou os Educadores pola Paz, son marcas
de NEG das que nos sentimos particularmente orgullosos. Grupos que non sé atenden
a nosa realidade mais préxima, senén que souberon construir vinculos con organizaciéns
afins doutros ambitos peninsulares, en particular con Portugal, e mesmo de alén dos Pire-
neos. Mais tamén NEG foi avanzada en emprestar atencién & recepcién desde o dmbito
educativo das innovaciéns tecnoloxicas, primeiro cos medios audiovisuais —organizando
nos anos noventa os Congresos Internacionais Pé de Imaxe—, logo coa transformacién
dixital —Congresos sobre a Fenda Dixital—. Unha atencién que nunca se acomodou ao
imperio das novas modas ou da incorporacién instrumental das TIC ao servizo dos mo-
delos de ensinanza de sempre, senén que, ben ao contrario, reclamou unha ollada critica
capaz de aproveitar as enormes posibilidades que estes novos medios ofrecen e, ao tem-
po, desvelar os perigos de manipulacién que encerran, desenvolvendo modos de contra-
rrestalos.

Todo isto mantén plena vixencia nestes tempos de fake news acrecentados pola emer-
xencia da Intelixencia Atrtificial, ao que se suma, nunha paradoxal converxencia, a apa-
ricion dun autodenominado discurso “antipedagéxico” que reclama o regreso a unha
educaciéon “tradicional” que, de xeito absurdo e dogmatico, se presenta como... non pe-
dagoxica. E, por suposto, NEG alzouse sempre como abandeirada do traballo ao prol da
nosa lingua, porque non pode haber dibida de que a escola democratica e a renovacién
pedagoxica en Galicia son inseparables da potenciacion de procesos eficaces de norma-
lizacién linglistica, algo que, por desgraza, non garanten as politicas dos Gltimos gober-
nos autbnomos.

40 anos son moitos, mais non son nada porque queda ainda tarefa por diante que acome-
ter. Por iso, NEG ofreceuse onte, e segue ofrecéndose hoxe, como espazo aberto a todos
os mestres e mestras, profesores e profesoras de calquera érea, disciplina e nivel educati-
vo que en Galicia e desde Galicia queiran contribuir & mellora das practicas educativas. s



